
Fernand ETGEN
President vun der Deputéiertechamber 
19, um Krautmaart 
L-1728 Lëtzebuerg

Sensibilité politique 
Boîte postale 83 
L-7201 Bereldange

Har President,

CHAMBRE DES DÉPUTÉS 
Entrée le :

13 DEC. 2018 Lëtzebuerg, den 13/12/2018

Sou wéi den Artikel 83 vun eisem Chambersreglement et virgesâit, bieden ech lech, dës parlamentaresch 
Fro un d'Ministere fir Bildung & Gesondheet weiderzeleeden.

D'Léierpersonal an de Lycéeën ass net nëmme fir d'Wëssensvermëttlung, mee wârend de Schoulstonnen och fir 
d'Gesondheet vun hire Schüler responsabel. Allerdéngs sinn d’Proffen, genee esou wéi de SePAS, net 
medezinesch fir des Tâche ausgebilt ginn. En vue vun de villsàitege Krankheetsbiller vu Schülerinnen a Schüler gëtt 
en optimalen Encadrement vun aile méigleche medezinesche Situatiounen ëmmer méi néideg, mee och 
ëmmer méi schwiereg.

An deem Zesummenhang wéilt ech de Ministeren dës Froe stellen:

• Deelen d'Ministeren d'Opfaassung, datt Jugendlecher en optimaalt medezinescht Encadrement an der Schoul 
brauchen?

• Wat wier de Kâschtefacteur, wann een um Campus Geesseknâppchen an och zentral um Lampertsbierg 
wârend de Schouizâiten de Schüler géif eng Schoulinfirmèrie zur Sâit stellen?

• Ginn et Plàng vun der Regierung, fir an de Schoulen - souwuel a Lycéeën, wéi och a Schoule vum 
Fondamental - Infirmièren anzestellen?

Mat déiwem Respekt,

CLEMENT Sven 
Député

#lëtzebuerg20l8

Luxembourg, le 28 janvier 2018 

 

Monsieur le Président de la Chambre 

des Députés 

19, rue du Marché-aux-Herbes 

L-1728 Luxembourg 

 

 

Réponse commune du Ministre de l’Éducation nationale, de l’Enfance et de la 

Jeunesse et du Ministre de la Santé à la question parlementaire N° 92 de Monsieur le 

Député Sven Clement 

 

Den honorabelen Deputéierte leet seng Froe mat e puer Feststellungen an. Esou behaapt hien, datt 

"d’Léierpersonal (...) wärend de Schoulstonnen och fir d’Gesondheet vun de Schüler responsabel" 

wär. Dës Ausso gëllt et fir d’éischt ze relativiséieren. 

 

Den honorabelen Deputéierten deelt bestëmmt d’Meenung, datt d’Schoul net fir de medezineschen 

Encadrement vun de Kanner a Jugendlechen a senger Integralitéit zoustänneg ass, an deemno ass 

de Begrëff "responsabel" och sécherlech ze staark, fir d’Aufgab vum Enseignant beim Bien-être vun 

de Kanner a Jugendlechen ze beschreiwen. 

 

Mir ginn dovunner aus, datt den honorabelen Deputéierte mat senger Fro haaptsächlech d’physesch 

Gesondheet viséiert. Et gëllt awer och, sech ëm de mentale Bien-être vun de Schülerinnen a Schüler 

ze këmmeren, an et sief hei ernimmt, datt d’Schoul och an dësem Beräich mat vill Mesurë präsent 

ass; dat esou wuel präventiv, zum Beispill mat Campagnë vu CePAS, SCRIPT oder 

ausserschouleschen Organisme bis zu Prise-en-chargen duerch de SePAS um Niveau vun der 

Schoul, duerch e Centre de compétences en psycho-pédagogie spécialisée oder eng vum ONE 

ënnerstëtzte Betreiung duerch fräischaffend Therapeuten oder Medeziner. Zudeem schafft d’Schoul 

intensiv mat de Spideeler zesummen, dëst selbstverständlech och am Kontext vun de physesche 

Krankheeten. 

 

D’Schülerinnen an d’Schüler mussen eng Schoul besiche kënnen, wou hir Gesondheet an hir 

Sécherheet net a Gefor sinn. Selbstverständlech sollten d’Schülerinnen an d’Schüler vun engem 

optimale medezineschen Encadrement an der Schoul profitéieren, esou wäit dëst 

 

- am Kader vun der Schoulmedezin festgehalen ass; 

- eng Viraussetzung ass, fir datt déi betraffe Schülerin oder de betraffene Schüler um 

Unterrecht iwwerhaapt oder uerdentlech deelhuele kënnen; 

- eng Viraussetzung fir eng spezifesch Formatioun ass. 

Den Enseignant dréit jee no senge Méiglechkeeten duerzou bäi. Am Kader vum Projet d’accueil 

individualisé (PAI) kënne vum Enseignant just Interventioune verlaangt ginn, déi och d’Elteren 

doheem géife maachen, respektiv déi am Kader vun der Éischter Hëllef misste geleescht ginn. 

 

Et sief nach eemol drop higewisen, datt mat eisem Gesetz iwwer d’Schoulmedezin an eise 

Bestëmmungen zum PAI Lëtzebuerg eng Virreiderroll am medezineschen Encadrement an de 

Schoulen anhëlt. De PAI gëtt op Grond vun enger Ordonnance vum Dokter vum Département de la 

médecine scolaire vun der Santé zesumme mat de Betraffenen an der Schoul an den Eltere fir jidder 

Kand festgehalen. Hei läit de Schwéierpunkt och op der Opklärung vun de Schoulleit, zum Beispill am 

Ëmgang mat chronesche Kränkte wéi Diabetes an Epilepsie. 

 

Den Dispositif PAI gouf vum Educatiounsministère a vum Gesondheetsministère 2015 zesummen 

ausgeschafft an 2017 ugepasst. D’Zil besteet doranner, an de Schoul- a Betreiungsstrukturen eng 

adaptéiert Begleedung vu Kanner a Jugendleche mat spezifesche medezinesche Bedürfnisser, oder 

enger chronescher Krankheet ze garantéieren, dëst ënnert anerem duerch 

 

- d‘Administratioun a Vergab vu wichtege Medikamenter; 

- eng ugepasste Formatioun a Begleedung vun den Enseignanten an den Erzéier;  

- an d’regelméisseg Upassung vum Encadrement. 

 

Bis elo hunn eppes méi wéi 2000 Schülerinnen a Schüler vum Dispositif PAI profitéiert.  

 

Am Fall vun engem Accident an enger Schoul, virun allem och an de Schoule mat Atelieren, ass et 

besonnesch wichteg, datt d’Zesummenaarbecht mat de Rettungsdéngschter gutt a séier 

funktionnéiert. Nëmme mat esou enger héichqualifizéierter, effizienter a séierer Interventioun kann do 

adequat gehollef ginn. 

 

Et ass leider onméiglech, dee vum honorabelen Deputéierte gefrotene Käschtepunkt ze bestëmmen, 

well dat vu ville Facteuren ofhänkt, wéi zum Beispill d’Gréisst an den Equipement, ma och d’Zuel, 

d’Qualifikatiounen, de Statut an den Alter vun de Mataarbechter. 

 

Et gëtt Kanner, déi ounst eng stänneg medezinesch Betreiung duerch Leit, déi den entspriechenden 

Droit d’exercer hunn, net kéinten d’Schoul besichen. An deem Kontext goufe schonns Infirmieren 

agestallt, an d’Regierung ass am gaangen, fir dës Situatiounen eng optimal Léisung, nom Prinzip vun 

"Interventions ambulatoires" op d’Been ze stellen. 

 

 

                                               

Claude Meisch 

Ministre de l’Éducation nationale, de l’Enfance et de la Jeunesse 

